
Acta capituli generalis Florencie celebrati 

Confirmamus has constituciones. In capitulo de electione magistri. ubi dicitur. cum duobus fratribus in 
capitulo provinciali electis. addatur. a pluribus medietate omnium eligencium. et deleatur totum quod 
sequitur usque ibi. ad capitulum veniant generale. Et hec habet tria capitula.  
    Item hanc. In capitulo de electione diffinitorum generalis et provincialis capituli. ubi dicitur. si unus 
defuerit per disquisicionem duorum. addatur. quod si duo defuerint loco ipsorum per disquisicionem 
duorum antiquiorum in ordine presencium in capitulo. Et hec habet tria capitula.  
    Item hanc. In eodem capitulo. ubi dicitur. aliquis de magis ydoneis a maiore parte capituli. addatur. per 
disquisicionem prioris provincialis et prioris et subprioris illius loci. ubi capitulum celebratur. vel si unus 
defuerit per disquisicionem duorum. quod si duo defuerint; loco ipsorum per disquisicionem duorum 
antiquiorum in ordine presencium in capitulo eligantur. Et hec habet tria capitula.  
    Item hanc. In capitulo de capitulo generalissimo. ubi dicitur. cum duobus sociis a capitulo suo 
provinciali electis. addatur. a pluribus medietate omnium eligencium. Et hec habet tria capitula.  
Iste sunt approbaciones.  
Approbamus has constituciones. In capitulo de domibus concedendis. ubi dicitur. absque priore et doctore 
non mittatur. addatur. nec postquam missus fuerit. dictus fratrum numerus minuatur. et si inde aliquis 
subtractus fuerit; loco eius alius assignetur. Et hec habet · ii · capitula.  
    Item hanc. In eodem capitulo circa principium ubi dicitur. nisi predicti viderint expedire. addatur. fratres 
autem novis domibus deputati; conventibus de quibus assumuntur. et ipsi conventus eisdem. quantum ad 
suffragia sicut suis conventualibus mutuo teneantur. quousque conventus ibidem fuerit assignatus. 
quantum vero ad omnia alia dicti fratres ad domos predictas simpliciter pertinebunt. Et hec habet · ii · 
capitula.  
    Item hanc. In capitulo de studentibus. ubi dicitur. cum frater de provincia ad provinciam ad regendum 
mittitur. deleatur totum usque ibi. circa eos qui student. et dicatur sic. cum frater de provincia ad 
provinciam mittitur. si simpliciter illi provincie ad quam mittitur assignetur; libri et alia que habuit per 
provisionem ordinis a provincia. de qua mittitur vel eciam a conventu; ad eamdem provinciam vel 
conventum simpliciter pertinebunt. alia vero omnia que habuit. sint illius provincie ad quam mittitur. 
ubicumque postquam assignatus fuerit. moriatur. Si vero ad tempus mittitur; omnes libri eius et res alie 
post eius obitum ad provinciam vel conventum. [unde] assumptus est. pertinebunt. In utroque autem casu 
sive assignetur simpliciter sive ad tempus; conventus cui assignatus fuerit et ipse eidem conventui ad 
suffragia teneatur. Si autem ex quo alteri provincie assignatus fuerit. ipsum mori contigerit. antequam 
certo conventui assignetur; prior provincialis illius provincie eidem provideat de conventu. qui sibi ad 
suffragia teneatur. ne consuetis defunctorum subsidiis defraudetur. El hec habet · ii · capitula.  
    Item hanc. In capitulo de electione prioris conventualis. ubi dicitur. si vero de alia fuerit provincia. 
postquam per annum. addatur. continuum a tempore sue assignacionis immediate precedentis electionem 
faciendam. Et hec habet · ii · capitula.  
    Inchoamus has. In capitulo de electione prioris conventualis. ubi dicitur. sicut fit in electione magistri. 
addatur. cum vero in aliquo conventu prioris electio fuerit facienda; non tenebuntur vocare fratres vocem 
in electione habentes. nisi illos quos infra terminos sue predicacionis noverint constitutos.  
    Item hanc. In capitulo de electione diffinitorum generalis et provincialis capituli. ubi dicitur. maior 
possit numerus inveniri. addatur. predicti ergo · iiiior · diffinitores eligantur in die proxima precedente 
diem assignacionis capituli provincialis. et ex tunc incipiat auctoritas eorumdem.  
    Item hanc. In capitulo de apostatis. ubi dicitur. secundum quod sue discrecioni visum fuerit vel 
placitum. addatur. apostate unius conventus non recipiantur a priore alterius conventus ad ordinem in 
eadem provincia sine licencia prioris provincialis. nec apostate aliarum provinciarum recipiantur in aliis 
provinciis sine licencia magistri ordinis.  
    Item hanc. Cum ex pluribus causis insinuatis nobis expediens videatur. quod conventus Caminensis de 
provincia Polonie ad provinciam Theotonie transferatur; inchoamus. quod de provincia Polonie ad 
provinciam Theotonie cum suis terminis transferatur.  
    Item. Cum ex pluribus causis insinuatis nobis expediens videatur. quod conventus Gripsvaldensis de 
provincia Polonie ad provinciam Theotonie transferatur; inchoamus. quod de provincia Polonie ad 
provinciam Theutonie cum suis terminis transferatur.  
    Item. Cum ex pluribus causis insinuatis nobis expediens videatur. quod conventus Posvalcensis de 
provincia Polonie ad provinciam Theotonie transferatur; inchoamus. quod de provincia Polonie ad 
provinciam Theotonie cum suis terminis transferatur.  

    Item. Cum conventus Soldinensis in provincia Polonie esse dicatur. inchoamus. quod de provincia 
Theotonie; ad provinciam Polonie transferatur.  
    Item hanc. In capitulo de capitulo provinciali. ubi dicitur. eius excessum referant ad capitulum scripto 
communiter sigillato. addatur sic. singulis annis in capitulo provinciali auditis culpis fiat secretum 
scrutinium in conspectu omnium super absolucione vel retencione prioris provincialis cum expressione 
nominum et officiorum fratrum exprimencium vota sua per diffinitores capituli provincialis. Quod 
scrutinium non publicetur vel alicui ostendatur. sed statim sigillis diffinitorum in conspectu omnium 
sigilletur. et per diffinitorem capituli generalis vel eius socium vel per socium prioris provincialis in anno 
provincialium ad generale capitulum deferatur. Et hec eadem forma scrutinii faciendi de priore conventuali 
per subpriorem vel eius vicarium. in absencia subprioris. et duos antiquiores in ordine presentes in 
capitulo. in tractatu eorum que mittenda sunt ad capitulum observetur. et sigillo conventus ipsum 
scrutinium sigilletur. et per socium prioris ad provinciale capitulum deferatur. Dictis autem scrutatoribus 
voluntatum in virtute obediencie precipimus. quod ipsum scrutinium alicui per modum aliquem non 
revelent.  
Hee sunt admoniciones.  
Volumus et districte mandamus prioribus universis. quod in suis conventibus instituant subpriores. et 
quando aliquos subpriores absolvi contigerit; priores illorum conventuum circa alios substituendos curam 
habeant diligentem.  
    Item. Admonemus. ne socii priorum conventualium ad capitula provincialia eligantur nimis notabiliter 
iuvenes.  
    Item. Volumus et ordinamus. quod inchoacio facta de scrutiniis priorum provincialium et 
conventualium secundum formam constitucionis hoc anno inchoate; plenarie observetur.  
    Item. Quamvis non sit tenendum vel dicendum. quod admoniciones generalium capitulorum per totum 
ordinem. et provincialium in suis provinciis non durent nisi per annum. vel tantum ad vitam admonencium 
et alia huiusmodi. tamen ad fratrum consciencias assecurandas ordinamus. quod huiusmodi admoniciones 
more solito in caternis scribantur. et diligencius observentur. ille presertim que certam causam honestatis. 
utilitatis. vel necessitatis continere videntur. ideoque declaracionem de hoc in capitulo generali Oxonie 
celebrato factam1 presentibus revocamus.  
    Item. Volumus et districte inhibemus omnibus prioribus conventualibus et eorum vicariis. ne alicui 
fratri dent licenciam ad alium ordinem transeundi; sine sui prioris provincialis licencia speciali.  
    Item. Monemus. quod in provinciis illis ubi non est copia lectorum. lectores quamdiu possunt exercere 
officium lectionis. non occupentur in officio prioratus. nisi urgens et evidens necessitas hoc requirat.  
    Item. Ne conversi ocio torpescant. monemus priores et eorum vicarios. quod curam adhibeant; quod in 
certis officiis et ministeriis occupentur.  
    Item. Monemus priores et vicarios. quod laborent diligencius pro apostatis capiendis. ex quorum 
presencia et discursu; fratribus scandalum generatur. si quos tales in suis terminis invenerint. quod si 
facere non potuerint; ipsos sentencia publice excommunicacionis denunciari procurent. ut sic saltem ab 
aliis evitentur.  
    Item. Districte inhibemus. ne fratres recipiant loca ad conventus edificandos; sine licencia capituli 
generalis. quod si contrarium attemptatum fuerit; statuimus. quod talis recepcio sit ipso facto irrita et 
inanis. et receptores huiusmodi nisi in sua accusacione; omni voce sint privati.  
    Item. Psalmus cum letania more solito dicatur.  
    Committimus magistro ordinis ordinacionem studiorum generalium. ut ipse de magistris et bacallariis 
ordinet et disponat. prout generali utilitati ordinis et fratrum profectui; viderit expedire.  
    Concedimus. Provincie Romane · i · domum ponendam in Prato. provincie Lombardie · i · ubi priori 
provinciali et diffinitoribus videbitur expedire.  
    Provincie Anglie; · ii · unam ponendam in Anglia. et aliam in Scocia.  
    Absolvimus priores provinciales. Hyspanie. Provincie. Francie; Theotonie.  
    Absolvimus omnes predicatores generales in provincia Tuscie1.  
    Fratribus. qui receperunt domum Theatinam sine licencia et auctoritate capituli generalis. iniungimus · 
xii · dies in pane et aqua. · xii · missas · xii · psalteria · xii · disciplinas. et ipsam recepcionem decrevimus 
irritam et inanem.  
Ista sunt suffragia.  
Pro domino papa et statu universalis ecclesie; quilibet sacerdos · iii · missas.  
    Pro venerabili collegio cardinalium; quilibet sacerdos · ii · missas.  
    Pro domino Latino Hostiensi episcopo quilibet sacerdos · i · missam de beata virgine. et quilibet 
conventus · i · de beato Dominico1.  
    Sentencias iudicum approbamus.  

                                                           
1 Romana provincia apud nostros etiam Tuscia nominatur 

    Volumus et iniungimus. quod diffinitores capituli generalis presentis et futuri in redeundo et veniendo. 
deducantur de conventu ad conventum. et melius solito procurentur.  
 
    Sequens generale capitulum assignamus Vienne in provincia Theotonie. Diffinitores autem veniant ad 
capitulum dominica infra octavus ascensionis domini.  
 
    Actis additae sunt litterae magistri ordinis; cf. app. n. XXXIII.  

